
SOALAN-SOALAN LISAN 
MESYUARAT KEDUA TAHUN KETIGA 

DEWAN NEGERI YANG KELIMA BELAS PERAK DARUL RIDZUAN 
 

PERSIDANGAN PERTAMA  
9 SEPTEMBER 2025 (SELASA) 

 
1. YB DR MOHAMAD YUSRI BIN BAKIR (AYER KUNING) 
 

Pemulihan tanah terbiar di Negeri Perak sebagai inisiatif untuk memupuk ekonomi 
pertanian dan sekuriti makanan. 
 
1 - Berapakah jumlah keluasan tanah terbiar yang telah berjaya dimanfaatkan 
semula bagi tujuan pertanian sejak tiga tahun kebelakangan ini?  
 
2 - Apakah perancangan Kerajaan Negeri untuk memperluaskan lagi usaha ini? 
 
3 - Adakah terdapat usahawan kecil di kawasan seperti Ayer Kuning memperoleh 
manfaat daripada projek ini?  
 

2. YB ENCIK SALLEHUDDIN BIN ABDULLAH (SELINSING) 
 
Apakah langkah jangka sederhana dan panjang yang sedang dirangka oleh 
Kerajaan Negeri dalam memastikan kelangsungan sekuriti makanan negeri 
Perak, khususnya dalam sektor tanaman dan ternakan, bagi menghadapi 
pelbagai risiko perubahan geopolitik dunia pada masa ini dan akan datang? 
 

3. YB ENCIK BERHANUDIN BIN AHMAD (MANONG) 
 
Kes buli fizikal yang berlaku di sekolah dan pusat pengajian tinggi sejak akhir-
akhir ini semakin membimbangkan semua pihak khususnya ibubapa dan 
masyarakat. Kes buli fizikal yang berlaku bukan lagi hanya melibatkan kecedaraan 
fizikal tetapi telah sampai ke tahap kematian. Ibubapa dan masyarakat mula 
meragui tahap keselamatan dan pengurusan di asrama serta kesedaran pelajar.  
 
1) Apakah usaha-usaha kerajaan untuk meningkatkan tahap keselamatan di 

asrama? 
 

2) Adakah modul pendidikan kemanusiaan dan kesedaran jenayah diberi secara 
khusus kepada pelajar atau diserapkan dalam kurikulum tertentu? 
 

3) Adakah budaya ‘kapla’ atau kumpulan ala gengster masih wujud di sekolah 
khusus di Sekolah Berasrama Penuh (SBP)? 

 
4. YB ENCIK TIW TEE SIANG (TRONOH) 

 
Nyatakan jumlah peruntukan dan projek yang dipohon oleh JKR Negeri kepada 
JKR Persekutuan bagi kerja-kerja di laluan persekutuan di negeri Perak. 

Nyatakan jumlah peruntukan yang diperoleh daripada JKR Persekutuan kepada 
JKR Negeri bagi menjalankan kerja-kerja di laluan persekutuan di negeri Perak. 
 
Nyatakan jumlah peruntukan dan senarai kerja yang telah dijalankan di kawasan 
DUN Tronoh. 
 

5. YB DR ABDUL AZIZ BIN BARI (TEBING TINGGI) 
 
PENGURUSAN KENDERAAN LUSUH. 
 
Antara masalah yang ada dalam kawasan bandar adalah lambakan kenderaan 
lusuh. di tepi-tepi jalan dan juga di kawasan yang mempunyai bengkel, kita sering 
kali melihat keadaan dimana kederaan lusuh yang tidak sesuai lagi berada atas 
jalan raya. keadaan ini amat lah buruk kerana, keadaan ini telah mengurangkan 
kawasan letak kenderaan, memburukkan pemandangan serta bahaya terhadap 
orang awam. saya percaya pelabur tidak melabur untuk berniaga atau berniat 
membeli rumah kediaman jika mengetahui tempat yang bakal mereka labur itu 
mempunyai masalah yang sedemikian. 
 
Soalan:-  
 
a) Adakah pihak PBT mempunyai cukup ruang untuk menyimpan kenderaan-

kenderaan lusuh yang telah disita? 
 

b) Jika tidak, apakah langkah seterusnya yang dilakukan pihak PBT bagi terus 
menyimpan penambahan kenderaan-kenderaan yang baru disita? 

 
6. YB ENCIK ROSLI BIN ABD RAHMAN (PASIR PANJANG) 

 
Kecenderungan Pegawai Perubatan dan Jururawat Terlatih dan berpengalaman 
meletak jawatan dari hospital kerajaan semakin membimbangkan. 
 
a) Berapakah jumlah Pegawai Perubatan dan Jururawat Terlatih meletak jawatan 

dari hospital kerajaan di negeri Perak? 
 

b) Apakah langkah-langkah yang diambil oleh Kerajaan Negeri bagi membantu 
Kementerian Kesihatan menarik minat golongan profesional ini agar mereka 
kekal dengan perkhidmatan kerajaan? 

 
7. YB ENCIK CHEAH POU HIAN (JELAPANG) 

 
Kawasan DUN Jelapang kerap menerima aduan awam mengenai pembakaran 
terbuka sisa dan pelepasan asap hitam dari kilang-kilang, terutamanya di 
kawasan perumahan dan zon perindustrian ketika musim kemarau. Keadaan ini 
telah menyebabkan penurunan kualiti udara dan menimbulkan kebimbangan 
serius penduduk tentang kesihatan dan keselamatan. Oleh itu, saya ingin 
mengemukakan soalan berikut: 

A) Adakah Kerajaan Negeri memiliki data statistik lengkap sekurang-kurangnya 
tiga tahun berturut-turut mengenai bilangan kes pembakaran terbuka, tindakan 
penguatkuasaan dan jumlah denda yang dikenakan di Perak? 
 

B) Apakah tindakan penguatkuasaan dan pencegahan yang telah diambil oleh 
kerajaan negeri terhadap kilang-kilang yang berulang kali melepaskan asap 
industri/asap hitam serta individu yang melakukan pembakaran terbuka? 
Adakah pasukan petugas khas telah ditubuhkan untuk bertindak segera 
apabila menerima laporan pembakaran terbuka dan menjalankan 
pemeriksaan berkala di kilang-kilang? 
 

C) Adakah Kerajaan Negeri merancang untuk memperkenalkan teknologi 
pemantauan lebih maju (seperti penggunaan dron pemeriksaan atau sensor 
pelepasan asap masa nyata) untuk meningkatkan kecekapan 
penguatkuasaan? 

 
8. YB DR HASHIM BIN BUJANG (BUKIT CHANDAN) 

 
Apakah progress atau perkembangan terkini hasil kerjasama inisiatif 
pembangunan perojek Bandar Perindustrian Lumut (Lumic) yang akan 
dibangunkan secara usaha sama oleh PKNP dan Port of Antwerp dan juga 
kerjasama strategic dengan Port of Cape Town sebagai usaha menjadikan Lumic 
sebagai Eu-Asia gateway atau pintu masuk Eu_Asia? 
 

9. YB PUAN BAVANI A/P VERAIAH (MALIM NAWAR) 
 
Peningkatan liputan Internet dan Telekomunikasi (selaras RMK13) 
a) Apakah status pelaksanaan projek menara telekomunikasi baharu di daerah 

Kampar di bawah JENDELA atau RMK13? 
 

b) Nyatakan liputan 5G dijangka dapat digunakan sepenuhnya di kawasan 
bandar dan luar bandar di daerah Kampar? 

 
c) Nyatakan permasalahan kerajaan negeri bagi membawa liputan 5G di 

kawasan luar bandar? 
 
10. YB ENCIK MOHAMAD AMIN BIN ROSLAN (PENGKALAN HULU) 

 
PEMULIHARAAN KAWASAN BEKAS LOMBONG 
Apakah pelan langkah jangka panjang untuk memulihkan kawasan bekas 
lombong agar memberi nilai tambah dalam sektor pelancongan atau pertanian? 

 
11. YB DATO’ ABDUL YUNUS BIN JAMAHRI (KUALA KURAU) 

 
Pihak EAIC dalam laporan bertarikh 7 Julai 2025 telah menerima aduan terhadap 
Jabatan Perikanan Malaysia (DOF) berkaitan dengan tindakan meluluskan 
permohonan melibatkan bot kenka dan permohonan pertukaran zon yang 
dikatakan tidak mengikut ketetapan syarat/pekeliling pelesenan serta bercanggah 
dengan dasar perikanan sedia ada bagi kes nelayan bot kenka di Kuala Kurau 
dan Tanjung Piandang.  

Apakah tindakan yang telah diambil terhadap pegawai dan kakitangan Jabatan 
Perikanan Malaysia (DOF) Daerah Kerian yang terlibat dalam isu tersebut?  
 

12. YB TUAN SYED LUKMAN HAKIM BIN SYED MOHD ZIN (CHENDEROH) 
 

Berapakan jumlah insiden gangguan bekalan air melebihi 24 jam yang direkodkan 
oleh Lembaga Air Perak sepanjang 2024–2025,Dan apakah langkah untuk 
menyelesaikan isu tekanan air rendah bila tiba musim perayaan khususnya di dun 
Chenderoh?  
 

13. YB DR MOHAMAD YUSRI BIN BAKIR (AYER KUNING) 
 
Pemerkasaan Generasi Muda Perak Melalui TVET dan Kecerdasan Buatan (AI) 
untuk Ekonomi Masa Depan.  
 
a) Apakah langkah strategik yang sedang atau akan diambil oleh Kerajaan Negeri 

bagi memperkasakan generasi muda Perak melalui latihan TVET dan 
penerapan teknologi Kecerdasan Buatan (AI) supaya mereka bersedia 
menghadapi keperluan ekonomi masa depan serta mampu menjadi pencipta 
pekerjaan, bukan sekadar pencari kerja?  
 

b) Adakah Kerajaan Negeri bercadang untuk mewujudkan insentif atau dana 
sokongan khas kepada belia lepasan TVET dan AI yang ingin memulakan 
perniagaan atau projek inovasi sendiri di negeri Perak?  

 
14. YB PUAN SALINA BINTI SAMSUDIN (BEHRANG) 

 
Cadangan pembangunan Kolam Air Panas Ulu Slim telah disebut dalam 
Rancangan Tempatan Daerah Muallim 2035 dengan PKNP sebagai antara agensi 
peneraju, bolehkah Kerajaan Negeri menyatakan secara terperinci tarikh mula 
pelaksanaan, anggaran kos pembangunan, sumber peruntukan, serta bentuk 
kerjasama dengan pihak swasta atau pelabur bagi merealisasikan projek ini, 
memandangkan kawasan tersebut telah lama berpotensi tetapi masih belum 
dimajukan sepenuhnya? 
 

15. YB ENCIK MUHAMMAD FAISAL BIN ABDUL RAHMAN (TRONG) 
 
Bagaimanakah inisiatif pemerkasaan OKU dan warga emas di Perak 
dipertingkatkan selaras dengan negeri menua menjelang 2030? 
 

16. YB ENCIK ONG SENG GUAN (POKOK ASSAM) 
 
Bukit Larut kaya dengan biodiversiti dan kawasan sekitar Banglo Speedy dilihat 
sesuai untuk dijadikan Pusat Penyelidikan Biodiversiti yang mampu menarik 
penyelidik antarabangsa, memelihara alam sekitar, serta menjadikan Bukit Larut 
destinasi eksklusif ekopelancongan. 
 
a) Adakah Kerajaan Negeri bersetuju secara prinsip untuk mewujudkan pusat 

ini? 

b) Apakah langkah tau kajian yang akan dilaksanakan bagi merealisasikannya? 
 

c) Apakah strategi memastikan pembangunan pusat ini selaras dengan 
kelestarian alam Bukit Larut? 

 
17. YB PUAN WASANTHEE A/P SINNASAMY (HUTAN MELINTANG) 
 

Smart City dan Pemantauan CCTV Bandar Kecil  
Soalan:  Memandangkan Hutan Melintang terletak berdekatan projek mega 
seperti LuMIC dan HIP, apakah Kerajaan Negeri bersedia melaksanakan sistem 
Smart City di bandar kecil sekitar kawasan ini termasuk pemasangan CCTV pintar 
bagi menangani kebanjiran tenaga kerja luar dan potensi peningkatan jenayah? 
 

18. YB PUAN NORHASLINDA BINTI ZAKARIA  (PANGKOR) 
 
Kes kematian Allahyarham adik Zara Qarina di Sabah mendapat perhatian rakyat 
Malaysia. Allahyarham dipercayai menjadi mangsa buli. 
 
Soalan saya, apakah tindakan kerajaan negeri untuk memastikan kawalan tegas 
ke atas kes buli agar tidak berlaku di sekolah sama ada sekolah harian, asrama 
penuh dan juga institusi pendidikan agama? 
 

19. YB PUAN WONG CHAI YI (SIMPANG PULAI) 
 
Ekosistem Startup Teknologi  
 
a) Apakah rancangan atau strategi konkrit kerajaan negeri, melalui Digital Perak 

Corporation Holdings Berhad ataupun mana-mana agensi lain, untuk 
mewujudkan ekosistem startup teknologi yang berdedikasi di Perak, termasuk 
infrastruktur, pembiayaan, bimbingan, dan platform jaringan? 
 

b) Adakah Kerajaan Negeri bercadang untuk menubuhkan badan asas atau hab 
inovasi yang fokus kepada teknologi dan startup digital untuk menyelaraskan 
usaha, menarik pelabur, dan menyokong usahawan tempatan, dan jika ya, 
apakah jangka masa dan komitmen sumber yang disediakan? 

 

c) Bagaimanakah perancangan kerajaan negeri untuk bekerjasama dengan 
universiti, pemain sektor swasta, dan inisiatif teknologi peringkat kebangsaan 
bagi memupuk pembangunan bakat, inovasi, dan pengkomersilan startup 
teknologi khususnya di Perak, dengan matlamat menjadikan Ipoh sebagai hab 
teknologi yang kompetitif? 

 
20. YB ENCIK MUHAMMAD FAISAL BIN ABDUL RAHMAN (TRONG) 

 
Berapakah elaun guru agama dakwah, guru takmir, guru kafa dan guru tadika 
Islam di Negeri Perak?  
Adakah semua guru-guru agama ini mendapat caruman KWSP dan Perkeso? 
Apakah kerajaan merancang untuk menaiktaraf elaun guru agama ini agar 
menepati Akta Gaji Minima ? 

21. YB ENCIK AZMAN BIN NOH (PENGKALAN BAHARU) 
 
Memandangkan banjir berulang terus memberi kesan kepada kehidupan rakyat 
dan ekonomi setempat, bolehkah pihak Kerajaan menyatakan contoh Projek 
Rancangan Tebatan Banjir (RTB) yang telah berjaya mengurangkan masalah 
banjir di Negeri Perak, serta menjelaskan pelan atau tindakan JPS bagi mengatasi 
masalah banjir berulang di Lembangan Sungai Beruas, khususnya di Kg Padang 
Serai dalam DUN Pengkalan Baharu? 

 
22. YB KAPT(B) DATO' MOHD NAJMUDDIN BIN ELIAS (BATU KURAU) 

 
Mohon penjelasan tentang perancangan kerajaan untuk manaik taraf Klinik 
Kesihatan Batu Kurau yang tidak sesuai lagi di lokasi sekarang. 

 
23. YB ENCIK MUHAMMAD ZULFADLI BIN ZAINAL (SLIM) 

 
Kajian Semula Rancangan Struktur Negeri (RSN) dalam Pembangunan Perak 
Sejahtera 2030. 
 
Adakah Kerajaan mengambil kira pemulihan pembinaan bangunan atau 
perumahan yang terbengakalai? 
 
Adakah Kerajaan akan bertindak mengambil semula tanah Kerajaan yang didiami 
sementara atau yang telah diceroboh? 
 
Adakah Kerajaan boleh nyatakan tempoh masa yang terperinci dalam 
menjayakan kajian RSN. 
 

24. YB ENCIK AZIZI BIN MOHAMED RIDZUWAN (LUBOK MERBAU ) 
 
Adakah Kerajaan Negeri bercadang untuk mewujudkan satu pelan pemetaan 
strategik mobiliti udara (air connectivity plan) bagi merancakkan semula peranan 
Lapangan Terbang Sultan Azlan Shah (LTSAS) sebagai pintu masuk utama Perak, 
terutamanya kepada pasaran pelancong ASEAN? 
 

25. YB ENCIK ZAFARULAZHAN BIN ZAN  (KAMPONG GAJAH) 
 
Berapakah capaian sebenar program kebajikan rakyat yang dijalankan setakat ini 
dan adakah ia menepati sasaran golongan rentan di negeri Perak? 
 

26. YB PUAN THULSI THIVANI A/P MANOGARAN (BUNTONG) 
 
Salah satu usaha kerajaan negeri dan Persekutuan adalah membaik pulih atau 
menaik taraf kawasan perumahan yang telah lama terabai, khususnya bangunan-
bangunan lama dan uzur di kawasan bandar yang boleh menimbulkan risiko 
keselamatan serta menjadi punca kepada jenayah. Sehubungan itu, adakah 
terdapat sebarang perancangan khusus untuk menangani masalah bangunan 
terbiar di Buntong, terutamanya bangunan Sungai Pari Towers di Jalan Gurdial 
Singh Gill yang telah dibina pada tahun 1963 tetapi sudah tidak berpenghuni 
selama lebih daripada 10 tahun?  

27. YB KAPT(B) DATO' MOHD NAJMUDDIN BIN ELIAS (BATU KURAU) 

 
Ingin bertanya kepada YAB Menteri Besar tentang status permohonan membina 
baru masjid Kg Changkat Perah, Batu Kurau.  
 

28. YB DR NAJIHATUSSALEHAH BINTI AHMAD (BOTA) 
 
Apakah usaha dan tindakan yang dilakukan oleh kerajaan terhadap masalah 
hakisan sungai yang berlaku di Sungai Perak khususnya didaerah Perak tengah? 
 
Adakah kerajaan membayar pampasan kepada penduduk yang hilang tanah 
akibat hakisan tersebut? 
 
Bolehkah pihak kerajaan menyatakan pelan jangka panjang dan jangka pendek 
untuk menangani masalah ini yg terus mengancam kediaman dan tanah pertanian 
rakyat Bota khusunya? 
 
 

29. YB ENCIK RAHIM BIN ISMAIL (CHANGKAT JERING) 
 
Apakah langkah-langkah yang diambil oleh Kerajaan Negeri, khususnya pihak 
Majlis Perbandaran Taiping (MPT), bagi membolehkan serta memanfaatkan 
semula laman Changkat Jering yang telah terbiar lebih 10 tahun, termasuk 
cadangan atau pelan pembangunan semula yang mampu menjadikan kawasan 
tersebut sebagai tarikan pelancongan, pusat aktiviti komuniti dan pemangkin 
kepada peningkatan ekonomi serta pendapatan penduduk setempat? 
 

30. YB PUAN SALINA BINTI SAMSUDIN (BEHRANG) 
 
Memandangkan pembinaan mercu tanda sebagai simbol ‘sense of welcoming’ 
Perak Selatan telah beberapa kali dibangkitkan dalam Dewan ini, apakah 
komitmen dan garis masa jelas Kerajaan Negeri untuk mempercepatkan 
pelaksanaan projek tersebut bagi menyokong sasaran sektor pelancongan dalam 
Pelan Perak Sejahtera 2030? 
 

31. YB ENCIK MOHD HAFEZ BIN SABRI (MANJOI) 
 

SURAU AL-FALAH, TAMAN CHEPOR INDAH. 
 
a) Apakah status permohonan pemberimilikan kekal tanah lot 353972 Mukim Hulu 

Kinta kepada Surau Al-Falah, Taman Chepor Indah ? 
 
b) Adakah kerajaan bercadang meluluskan permohonan Surau Al-Falah terhadap 

tanah lot 373133 Mukim Hulu Kinta dijadikan tapak wakaf saraan bagi menjana 
hasil untuk manfaat surau melalui pembangunan tertentu? 

 
c) Adakah kerajaan bercadang meluluskan permohonan Surau Al-Falah terhadap 

tanah lot 373132 Mukim Hulu Kinta dikekalkan sebagai tapak Sekolah Agama 
Rakyat? 

32. YB ENCIK ONG BOON PIOW (BERCHAM) 

 
Tentang kebajikan warga emas 
 
i. Sila jelaskan terdapat berapakah rumah orang tua yang disediakan oleh pihak 
kerajaan di negeri Perak? 
 
ii. Merujuk soalan bahagian i. Sila terangkan lokasi-lokasi rumah orang tua yang 
sedia ada? 
 
iii.Sila jelaskan kriteria dan syarat untuk warga emas untuk mohon masuk 
menginap di rumah orang tua? 
 

33. YB ENCIK CHOONG SHIN HENG (CHENDERIANG) 
 
Apakah perancangan Kerajaan komitmen untuk menambah baik infrastuktur 
kesemua Klinik Kesihatan dan Klinik Desa dalam Kawasan DUN Chenderiang 
yang semakin hari menerima jumlah pesakit yang tinggi? 
 

34. YB ENCIK MOHAMAD FKAHRUDDIN BIN ABDUL AZIZ  (KAMUNTING) 
 
Pasar Awam Kamunting 
 
1. Apakah Status terkini Pengurusan Pasar Awam Kamunting setelah penjaja 
membuat bantahan secara besar besaran terhadap pengurusan baru 
 
2. Mohon nyatakan rasional kerajaan negeri membenarkan pengambilalihan 
pengurusan oleh kelab kebajikan kesihatan yang tidak mempunyai latar belakang 
pengurusan pasar. 
 
3. Apakah kriteria pemilihan pihak pengurusan baru? 
 

35. YB PUAN WONG MAY ING (PANTAI REMIS) 
 
Apakah perancangan dan langkah-langkah berfasa yang telah atau akan 
dilaksanakan oleh Kerajaan Negeri Perak bagi menangani cabaran kadar 
kelahiran yang rendah, pengurangan tenaga kerja muda, serta fenomena 
penuaan penduduk di negeri ini? 
 

36. YB CIK JENNY CHOY TSI JEN (CANNING) 
 
Negeri Perak terdapat Tapak Warisan Dunia UNESCO di Lembah Lenggong dan 
pelbagai bangunan bersejarah yang penting. 
 
a. Apakah langkah strategik yang diambil oleh pihak Kerajaan Negeri bagi 

memastikan kelestarian, pemeliharaan dan promosi kawasan Tapak Warisan 
Dunia UNESCO di Lembah Lenggong dan bangunan-bangunan bersejarah di 
Perak bagi menarik lebih ramai pelancong antarabangsa? 

37. YB ENCIK AHMAD BIN MAN (KUALA SEPETANG) 
 

"Apakah bentuk bantuan segera dan mekanisme penyelarasan yang 
dilaksanakan oleh Kerajaan Negeri, khususnya melalui agensi bertanggungjawab, 
bagi membantu mangsa bencana alam seperti ribut dan banjir di kawasan Dun 
Kuala Sepetang, agar bantuan yang disalurkan adalah pantas, menyeluruh dan 
berkesan?" 

 
38. YB ENCIK MOHD HAFEZ BIN SABRI (MANJOI) 

 
JALAN PINTAS DARI TAMAN DATO AHMAD SAID KE MASJID JAMEK KG 

DATO AHMAD SAID TAMBAHAN 3.  

i. Adakah Kerajaan bercadang untuk mewujudkan jalan pintas terus dari Taman 

Dato Ahmad Said ke Masjid Jamek Kg Dato Ahmad Said Tambahan 3? 

 

ii. Adakah Kerajaan bercadang bagi pembinaan jalan tersebut juga sebagai laluan 

alternatif bagi penduduk, pihak berkuasa seperti polis, bomba, JPAM dan 

ambulan sekiranya berlaku kecemasan? 

 

39. YB ENCIK MOHAMAD FKAHRUDDIN BIN ABDUL AZIZ  (KAMUNTING) 
 
Klinik Kesihatan Kamunting:  
 
1. Mohon pihak Kerajaan Negeri menyatakan status terbaru Projek Naik Taraf 
Klinik Kesihatan Kamunting, 
 
2. Berapakah jumlah peruntukan yang telah dibelanjakan serta perancangan 
untuk menambah baik fasiliti sedia ada sebelum Projek sebenar berjalan secara 
menyeluruh demi keselesaan pesakit dan staf 

 
 

 


